
„Dekada e përkatësisë – Festojmë Diversitetin “

Projekt i finansuar nga Unioni Europian përmes IPA programit për mbështetje të shoqërisë civile dhe mediumeve 2014, implementuar nga Agjencioni për Zhvillim Lokal, Strugë (kordinator) dhe Kreativ dhe Aktiv (partner i projektit)

1. HYRJE
Rajoni jugperëndimor përbëhet nga bashkësi dhe kultura të ndryshme etnike. Ky diversitet kulturor, i parë në një nivel botëror, është i rëndësishëm për mbijetesën dhe përparimin e njerëzimit, siç është biodiversiteti i rëndësishëm për natyrën. Në një drejtim pozitiv, diversiteti kulturor mund të jetë burim i njohurive, inovacionit dhe bashkëpunimit që janë të nevojshme për zhvillimin e shoqërisë në tërësi. Është e rëndësishme që të njohim sa më shpejt përparësinë e diversitetit dhe përmes bashkëpunimit dhe dialogut të kontribuojmë në reduktimin e tensioneve që dalin nga provokimet ndërmjet grupeve të ndryshme etnike. Nga ana tjetër, po dëshmojmë një tjetërsim dhe rritje në ndarje midis qytetarëve në Maqedoni. Një nga arsyet më kritike është përkatësia etnike. Sidomos në pjesën jugperëndimore të Maqedonisë, ku shumica e komunave janë të përziera etnikisht, shpesh ka tensione që thellojnë mosbesimin dhe dallimet.

Si mund të kontribuojnë organizatat e shoqërisë civile në krijimin e besimit, tolerancës dhe bashkëpunimit midis grupeve të ndryshme etnike?

Si të bëjmë një tranzicion nga mendimi etnocentrik (ne e dimë se çfarë është më së miri) për një mendim sinergjik të gatshëm për të pranuar "të tjerët" dhe për të gjetur zgjidhje të përbashkëta?

Cilat janë sfidat që prekin të gjithë qytetarët në fushën e ekologjisë, arsimit, çështjeve sociale, kulturës, zhvillimit urban dhe rural, pavarësisht nga përkatësia etnike e tyre dhe cilat janë aktivitetet përmes të cilave qytetarët mund të bashkëpunojnë për t'i zgjidhur së bashku?

Ne mendojmë se organizatat qytetare lokale me përkushtimin e tyre, me njohjen e popullsisë, kreativitetin mund të kontribuojnë shumë në përmirësimin e marrëdhënieve ndëretnike dhe promovimin pozitiv të diversitetit kulturor.
Në të njëjtën kohë, thirrja do të lejojë përfituesit e grantit që të forcojnë ndikimin e tyre lokal, të bëjnë ndryshime reale në vendet e tyre të banimit dhe të kalojnë nëpër një procesi të mentorimit të drejtpërdrejtë ku do të forcojnë kapacitetet e tyre.

2. PËR PROJEKTIN „Dekada e përkatësisë-festojmë diversitetin” 

Ky program i granteve është pjesë e projektit "Dekada e përkatësisë – Festojmë Diversitetin" e zbatuar nga Agjencia për Zhvillim Lokal - Strugë (Kordinator) dhe Shoqata Qytetare "Kreativ dhe Aktiv " nga Struga në kuadër të Programit të BE-së IPA - Instrumenti për mbështetje të shoqërisë civile dhe mediumeve 2014 (grant IPA 2015 / 369-774).

Qëllimi kryesor i projektit është të kontribuojë në përmirësimin e marrëdhënieve ndëretnike në rajonin jugperëndimor, duke forcuar bashkëpunimin ndërmjet sektorit civil, publik dhe privat dhe komisioneve për marrëdhëniet mes komuniteteve. Më shumë informacion në lidhje me projektin mund të gjendet në linkun më poshtë e KA-së  web faqja , facebook dhe YouTube dhe në linkun e AZHL-së web faqja, në YouTube në facebook
Në kuadër të projektit, deri tani janë realizuar shumë aktivitete të cilat kanë për qëllim të stimulojnë dialogun dhe bashkëpunimin ndëretnik:

Revista për të rinjë “Blue Wire” ; Vizitë studimore në Shkup ; Grupi i vallëzimit “Black Squad Crew” ; Teatri vallëzues për të rinjë ; Ansambli Vokal “Local Vocals” ; Ngjarje muzikore “Music Roundabout” (1 dhe 2) ; Punëtori për Aftësi të Lehta ; Evenimenti publik i Ansamblit Vokal “Together for Struga” ; Shkëmbim dhe replikim të praktikave të mira ; Prova të Ansamblit Vokal ; Ansambli Vokal për të Rinjë ; Komisionet për Marrëdhënie Ndëretnike ;  Teatri i vallëzimit për fëmijë në f. Draslajcë dhe Bixhovë ; Vendosja e partneriteteve me Shkollat Fillore në Strugë ; Social Club Kombinati ; Evenimet Promovues; Trashëgimia Kulturore Lokale .

3. PËRMBAJTJA E THIRRJES 
Thirrja për financimin e aktiviteteve të organizatave të shoqërisë civile është përgatitur me qëllim që përmes një qasjeje të përbashkët të kontribuohet për sigurimin e të ardhmes së demokracisë dhe inkurajimin e pjesëmarrjes së qytetarëve në jetën demokratike, si dhe për përparimin e respektimit të identitetit të bashkësive.

Programi i grantit në kuadër të projektit "Dekada e përkatësisë - Festojmë diversitetin" fokusohet në përmirësimin e socializimit dhe dialogut mes grupeve të ndryshme etnike në Maqedoninë jugperëndimore, përmes aktiviteteve të përbashkëta në sfera të ndryshme të jetës publike. Si bazë për identifikimin e çështjeve prioritare dhe aktivitetve janë marrë Vlerësimi i multikulturalizmit në nivel lokal në Maqedoni, Planit strategjik për mirëkuptim ndërkulturor – Strugë, dhe Strategjitë për zhvillim dhe planet për veprim të komunave të përfshira në këtë projekt.

Qëllimi i programit të granteve:

Të kontribuoj në përmirësimin e marrëdhënieve ndëretnike në rajonin jugperëndimor, duke përforcuar bashkëpunimin ndërmjet organizatave të shoqërisë civile, vendimmarrësve, komisioneve për marrëdhënie mes komuniteteve dhe sektorit privat.
Rezultatet e pritura:

• Përforcimi i organizatave të shoqërisë civile dhe trajnim I tzre për të ndërtuar partneritete strategjike që do të rrisin besimin në mes të komuniteteve,
• Rritja e efikasitetit dhe ndikimit të organizatave të shoqërisë civile në rajon,
• Krijimi i aleancave multi-sektoriale dhe inovative në mes të sektorit civil, publik dhe privat me qëllim të promovimit të marrëdhënieve ndërmjet bashkësive.
Fushat prioritare janë:

I. Përmirësimi i komunikimit, dialogut dhe socializimit ndërmjet komuniteteve të ndryshme etnike

• Përforcimi i komunikimit ndëretnik dhe ndërkulturor mes qytetarëve të komuniteteve të ndryshme përmes organizimit të përbashkët të aktiviteteve sportive, manifestimeve kulturore dhe artistike, dhe të ngjashme;
• Njohja me kulturën e komuniteteve tjera duke organizuar sëbashku aktivitete dhe mësimin e gjuhës së komuniteteve të tjera;
• Inkurajimi i të menduarit kritik mbi tema të interesit publik duke organizuar trajnime të përbashkëta, vizita studimore në vend, debate, seminare me përfaqësues të bashkësive të ndryshme etnike;
• Organizimi i kurseve gjuhësore për fëmijët dhe të rriturit në të gjitha gjuhët e folura në komunat në fokus;
• Prezantimi dhe afirmimi i artit bashkëkohor, kulturës urbane dhe artit publik.

• Dhe të tjera.

II. Promovimi i shkëmbimit dhe bashkëpunimit ndëretnik lidhur me ekologjinë, sportin, kulturën dhe artin

• Krijimi i bashkëpunimit me kopshte, shkolla dhe fakultete nga komuna të ndryshme për organizim të ngjarjeve të përbashkëta, festivale, udhëtime edukative, gara, etj;
• Organizimi i aktiviteteve multietnike jashtë programit shkollor për fëmijët dhe të rinjtë, me pjesëmarrje aktive të prindërve;
• Organizimi i aktiviteve sportive dhe gara të ndryshme, evenimente muzikore, ekspozita fotografike dhe artistike, dhe forma të tjera bashkëkohore të shprehjes artistike;
• Afirmimi i autorëve lokal nga komunitetet e ndryshme për shoqërine e gjëre, përmes ekspozitave, debateve, prezences mediatike, punëtorive, etj.;
• Mbrojtja dhe promovimi i mjedisit;
• Organizimi i seminareve për inkurajimin e komunikimit shumëgjuhësh për fëmijët e komuniteteve të ndryshme;
• Krijimi dhe prezantimi i videoklipeve (dokumentarë, video reportazhe) nga autorë të rinj lokalë mbi temat në fushën e multikulturalizmit; 

• Dhe të tjerët.
III. Përforcimi i vetëdijes për stereotipet dhe tejkalimi i tyre

• Realizim të fushatave, trajnimeve, debateve dhe ngjarjeve të tjera publike që do të inkurajojnë mendimin kritik dhe do të rrisin ndërgjegjësimin në aspektin pozitiv për diversitetin kulturor;
• Krijimi e bashkëpunimit me mediat lokale dhe realizimi i programeve që shqyrtojnë fushat e thirrjes;
• Evenimente për breza të ndryshëm të shoqërise për shkëmbimin e përvojave në tema uniteti, bashkëpunimi, toleranca dhe respekti.

• Dhe të tjera

Shënim/vërejte: Lista e aktiviteteve nuk është e kufizuar, aktivitetet e mësipërme janë dhënë si shembuj. Aktivitete të tjera që nuk janë përmendur më lart por që korrespondojnë me thirrjen, gjithashtu do të konsiderohen për mbështetje financiare në kuadër të këtij programi. Prioritet do t'u kushtohet aktiviteteve ku ka një bashkëpunim të qartë mes disa grupeve të ndryshme etnike.

Kriteret që duhet të plotësohen: 

• Aplikuesi duhet të zgjedhë njërën nga fushat prioritare e përmendur si më lartë të në cilën bën pjesë propozimi projekti;

• Aktivitetet e projektit duhet të jenë të natyrës lokale dhe të përfshijë organizatë nga të paktën një ose më shumë komuna brenda rajonit jugperëndimor;

• Përparësi do t'u jepet projekteve që përfshijnë më shumë partnerë nga sektorë të ndryshëm (kopshte, shkolla, universitete, ndërmarrjeve publike, kompani, njësi të qeverisjes lokale, komisione për marrëdhënie mes komuniteteve dhe institucione të tjera relevante për zbatimin e projektit). Për aplikantët të cilët kanë partnerë në propozim projekt, është e detyrueshme të dorëzojnë Letër Mbështetëse (formulari Letër Mbështetëse);
• Aplikuesit duhet të jenë të regjistruar si shoqata të shoqërisë civile në komunat e përzgjedhura në projekt (Ohër, Strugë, Dibër, Kërçovë, Debërcë) të paktën një vit para datës së publikimit të kësaj thirrjeje. Aplikantët duhet të punojnë në komunat e synuara;

 • Inkurajohen që të aplikojnë organizata të cilat punojnë me bashkësitë më të vogla etnike (egjiptianë,  romë, boshnjakë, vllehë, turq, serbë, maqedonas muslimanë, dhe të tjerë) të cilët jetonë në komunat e përzgjedhura, si dhe inkurajohet përfshirja e pjesëtarëve të komuniteteve pakicë në aktivitetet e projektit;
· Është e këshillueshme që aplikanti dhe/ose anëtarët e ekipit të projektit të kenë përvojë të mëparshme;

• Organizatat që janë fitues të ndihmës financiare në kuadër të Programit të BE-së, IPA - Instrumenti për mbështetje të shoqërisë civile dhe mediumeve 2014,  nuk mund të aplikojnë por edhe nuk mund të paraqiten si organizatë partner në këtë thirrje;

• Aplikanti (bartësi i projektit) dhe partnerët mund të paraqiten si aplikantë apo partner vetëm në një propozim projekt, dhe nuk mund të marrin pjesë si aplikant ose partner në një tjeter  propozim projekt;

• Organizatat inkurajohen të respektojnë dhe të inkurajojnë diversitetin gjinor, etnik dhe kulturor;

• Linjat në buxhet duhet të vendosen në funksion të realizimit të aktiviteteve të parashikuara. Vetëm shpenzimet që lidhen me zbatimin e aktivitetit të projektit do të jenë subjekt i miratimit. Formulari për propozim buxhetin dhe për sqarim përmban pikat që mund të financohen në kuadër të këtij programi për grant. Te njëtat duhet të shpjegohen në detaje në formularin Buxheti dhe Sqarim (Shtojca 2). Shpenzimet e TVSH-së nuk njihen. Aplikantët me të cilët do të lidhet kontratë do të duhet të ndërmarrin procedurat për lirim nga TVSH-ja mbi bazën e donacioneve të huaja te Sekretariati për Çështje Evropiane, në bashkëpunim me zbatuesit e projektit "Dekada e përkatësisë - festojmë diversitetin";
• Për të gjithë aplikantët që do të kenë trajnime, punëtori, fokus grupe, festivale, ekspozita, koncerte, takime, evenimete publike dhe aktivitete të tjera në kuadër të projektit që parashihen të zbatohen, në dispozicion qëndron hapësira e Klubit Social Kombinati, e cila është pjesë e "Dekada e përkatësisë - festojmë diversitetin". Sipas asaj që është lartpërmendur, shpenzimet shtesë për ngjarje të tilla do të jenë subjekt i negociatave; 
· Nuk do të pranohen aplikacione të plotësuara me dorë.

Kategoritë e mëposhtme të shpenzimeve janë të lejueshme:

• Rrogat bruto (deri në maksimum prej 30% të vlerës totale të projektit);

• Tarifat e ekspertizës së jashtme;

• Shpenzime të transportit dhe akomodim;

• Shpenzime për organizimin e evenimenteve (sallë me qira, pajisje, pije freskuese, etj.);

•Shpenzime për promovim (përpunimi dhe shtypja e broshurave dhe materialeve të tjera promovuese);

• Blerja e materialeve, pajisje të vogla ose mjeteve për realizimin e aktiviteteve, por jo më shumë se 200 euro;

• Blerja e pajisjeve më shumë se 200 euro mund të jetë subjekt i negociatave nëse kostoja lidhet drejtpërdrejt me realizimin e qëllimeve të projektit dhe zbatimin e projektit
Shënim: Harmonizimi i buxhetit të propozuar do të paraprijë fazën e nënshkrimit të kontratës me projekt propozimet  të përzgjedhura për grant.

Kategoritë e shpenzimeve në vazhdim NUK janë të lejueshme:

• Shpenzime që nuk lidhen drejtpërdrejt me aktivitetet e projektit dhe nuk kontribuojnë në qëllimet dhe rezultatet e thirrjes;

• Doganat dhe detyrimet e importit ose tarifat e tjera;

• Blerja e pasurive të patundshme, tokës ose ndërtesave;

• Gjobat dhe shpenzimet për proceset gjyqësore;

• Borxhet dhe pagesat për shërbimin e borxhit (interesin);

• Shpenzimet e raportuara nga aplikanti të financuara nga një projekt tjetër ose program pune;

• Aktivitetet në lidhje me çështjet religjioze, fetare dhe politike nuk janë të pranueshme.

4. KUSHTET PËR PJESËMARRJE NË THIRRJE 

Programi i grantit ka një fond total prej 4,294,500 denarë, ndërsa shuma maksimale për grante individuale është deri në 428,500 denarë. Programi i Grantit është i hapur për organizatat e shoqërisë civile (si Aplikues-bartës të projektit), në të cilën do të përfshihen të paktën 12 organizata të shoqërisë civile. Projekt propozimet duhet të jenë për një kohëzgjatje maksimale prej 4 muajsh dhe do të zbatohen në periudhën prill - shtator 2018. Afati kohor i ciklit të plotë të projektit parashikohet në këtë mënyrë:

• Mars 2018: nënshkrimi i kontratave dhe regjistrimi i projekteve në Sekretariatin për Çështje Evropiane,
• Prill - Shtator 2018: zbatimi i aktiviteteve të projektit,
• Prill - Shtator 2018: mentorimi dhe plani i rritjes së kapaciteteve,
• Një javë pas përfundimit të projektit - dorëzimi i një raporti përfundimtar narrativ dhe financiar.
Propozim projektet të cilat parashohin afat kohor tjetër që nuk është në përputhje me periudhën e paraqitur të implementimit nuk do të pranohen. 
Të drejtë për pjesëmarrje në thirrje si aplikues kanë organizatat e shoqërisë civile të cilat:
· janë të regjistruara në Regjistrin Qendror si organizata ose formë të bashkimit të tyre në përputhje me Ligjin për organizata dhe fondacione,
· janë themeluar së paku një (1) vit nga data e shpalljes të kësaj thirrje,

· kanë realizuar aktivitete/projekte në rajonin jug-perëndimor në Maqedoni,
· kanë kapacitet organizativ,

· janë përgjegjës të drejtëpërdrejtë për përgatitjen dhe realizimin e aktivitetit/projektit.   
 
5. DORËZIMI I APLIKACIONIT
Aplikuesit duhet të dorëzojnë:

· Formularin për aplikim të plotësuar (Shtojca 1) në shqip ose maqedonisht dhe të dorëzuar në formatin PDF me vulë dhe nënshkrim nga personi përgjegjës; 
· Është e detyrueshme të plotësohet përshkrimi i shkurtër i projektit në gjuhën angleze që gjendet tek folrmulari për aplikim;
· Buxheti dhe Sqarimi në formatin Excel të plotësuar (Shtojca 2);

· Letër mbështetëse (Shtojca 3) ; 

· Dokument i Gjendjes aktuale të aplikantit nga Regjistri Qendror (jo më të vjetër se një muaj) ;

· Biografi (CV) të kordinatorit të projektit.
Sqarim për plotësimin e tyre do të gjeni në vetë formularet. 
Paketa e aplikimit dorëzohet vetëm në formë elektronike në adresën: dbstruga@gmail.com me titull CFP Decade of Belonging /Emri i aplikantit
Afati i dorëzimit është 07 Mars  2018. Aplikacionet të cilat do të dorëzohen pas këtij afati nuk do të pranohen. 

Stafi i projektit përmes postës elektronike do të konfirmojë pranimin e aplikacionit. 

6. PYETJE MË SHPESH TË PARASHTRUARA
Aplikantët e mundshëm mund të parashtrojnë pyetje lidhur me thirrjen në posten elektronike dbstruga@gmail.com, më së voni deri më 27 Shkurt 2018. Përgjigjet e të gjitha pyetjeve të parashtruara do të publikohen më 1 Maj 2018 në web faqet www.ldastruga.org dhe  www.creativeactive.org
7. 
KRITERIUME PËR VLERËSIM 

Vlerësimi do të realizohet në përputhje me metodologjinë në vazhdim:
	
	PO
	JO

	KONTROLLI ADMINISTRATIV (faza e parë)
	
	

	Aplikacionë është dorëzuar në afatin kohor të parashikuar në Thirrjen për grante (07 Mars 2018)
	
	

	Alikuesi ka dorëzuar vetëm një aplikacion
	
	

	Partneri i projektit paraqitet si partner vetëm në nji aplikacion
	
	

	Aplikacioni është i plotësuar krejt në formatin e duhur dhe i përmban të gjitha shtojcat si në thirrjen për aplikim (Shtojca 1 – Formulari për aplikim, Shtojca 2 – Buxhet dhe sqarim, Shtojca 3-Letër mbështetëse, Biografi (CV) të kordinatorit të projektit, Dokument të Gjendjes aktuale të aplikuesit).
	
	

	Organizatat i plotësojnë kushtet formale për pjesëmarrje në këtë thirrje (themeluar dhe regjistruar në përputhje me Ligjin për organizata dhe fondacione më së paku një vit nga data e publikimit të kësaj thirrje).
	
	

	Nëse të gjitha përgjigjet nga më lartë janë PO:
	
	

	VLERËSIMI I TË GJITHË APLIKACIONIT (faza e dytë)
	GJITHSEJ
	PIKË TË FITUARA

	Vlersimi i Formularit për aplikim dhe Buxhetit
	100 pikë
	

	· Rëndësia - propozim projekti është në përputhje me qëllimet e projektit "Dekada e përkatësisë - festojmë diversitetin" dhe qëllimet dhe rezultatet e Programit të Grantit
	20 pikë
	

	· Efektiviteti dhe realizueshmëria e aktiviteteve të propozuara (ekziston një lidhje e qartë dhe e dukshme ndërmjet qëllimit, rezultateve dhe aktiviteteve të propozuara)
	15 pikë
	

	· Aktivitetet e projektit nxisin bashkëpunimin ndëretnik dhe në realizimin e tyre përfshihen pjesëtarë të komuniteteve më të vogla etnike 
	10 pikë
	

	· Problemi është real dhe i pozicionuar saktë dhe zgjidhja e propozuar kontribuon në zgjidhjen e saj 
	10 pikë
	

	· Partneritetet janë reale, të ndryshme, përfshijnë organizata / institucione nga sektorë të ndryshëm (civilë, publikë dhe / ose privatë) dhe partnerët janë të përfshirë dhe përgjegjës për aktivitete specifike
	15 pikë
	

	· Kapaciteti veprues - aplikanti dhe partnerët e projektit kanë një grup anëtarësh aktivë që mund të zbatojnë projektin e propozuar 
	10 pikë
	

	· Buxheti është real dhe korrespondon me aktivitetet e propozuara. Parimet e menaxhimit të shëndoshë financiar dhe kategoritë e lejuara të shpenzimeve respektohen
	20 pikë
	

	VENDIMI PËR SHPËRNDARJE TË GRANTIT (faza e tretë)
	PO
	JO

	Komisioni për vlersim ka nevojë për informata shtesë të dorëzuara nga aplikuesi. 
	
	

	Komisioni për vlersim pas realizimit të vlerësimit mori vendim për shpërndarje të grantit dhe rekomandon nënshkrimin e kontratës.
	
	


Në bazë të procedurës, Komisioni i vlersimit do të përgatisë një listë të projekteve të rradhitura, duke përfshirë edhe listë rezervë. Aplikuesit e rangut më të lartë-grantistë të mundshëm do të ftohen në takime individuale për diskutime të mëtejshme dhe përafrim të projektit me buxhetin e propozuar. Lista përfundimtare do të publikohet në faqet e internetit të Agjencisë për Zhvillim Lokal në Strugë http://www.ldastruga.org dhe në faqet e internetit të Kreativ and Aktiv http://creativeactive.org/
PLAN INDIKATIV
	AKTIVITETI
	DATA

	1. Hapja e thirrjes 
	15 Shkurt 2018

	2. Afati për parashtrimin e pyetjeve
	27 Shkurt 2018

	3. Përgjigjet e pyetjeve të parashtruara në web faqe 
	1 Mars 2018

	4. Afati për dorëzimin e aplikacioneve 
	7 Mars 2018

	5. Informimi i aplikantëve për vlerësimin e aplikacioneve 
	16 Mars 2018

	6. Nënshkrimi i kontratave
	26  Mars 2018


Ky është plan indikativ i aktiviteteve dhe mund të ndryshojë.
8. 
REALIZIMI I GRANTEVE
Përfituesit e granteve dhe zbatuesit e projektit "Dekada e përkatësisë – festojmë diversitetin " do të nënshkruajnë një marrëveshje që përcakton të drejtat dhe detyrimet e ndërsjella, si dhe mënyrën e zbatimit dhe pagesës së grantit të miratuar. Gjatë zbatimit të projektit, organizatat e shoqërisë civile të përzgjedhura marrin përsipër të dorëzojnë një raport mujor dhe raport financiar jo më vonë se dita e pestë e muajit pasardhës. 

Përfituesit e granteve marrin përsipër të marrin pjesë në aktivitetet për vlerësimin e organizatës dhe përgatitjen e një plani për ngritjen e kapaciteteve, pas të cilit ata do të duhet të përgatisin një raport. Secilit përfitues të grantit do t’i caktohet një mentor i cili do ta udhëheqë atë përmes procesit.
Pas përfundimit të projekteve, përfituesit e grantit do të dorëzojnë raporte finale narrative dhe financiare brenda 30 ditëve. Për këtë qëllim, përfituesit e grantit do të pajisen me udhëzime dhe shabllone për përgatitjen e raportit narrativ dhe financiar. Pagesa e granteve do të bëhet në këste, varësisht nga dinamika dhe cilësia e realizimit të aktiviteteve të parashikuara.
Gjatë pagesës së kësteve të granteve do të mirret parasysh dinamika e zbatimit të aktiviteteve të projektit dhe buxheti.

Në rast të dështimit ose zbatimit joadekuat të aktiviteteve të parashikuara në aplikacionin e projektit, granti do të reduktohet në përputhje me rrethanat.

